
						উইকিসংকলন থেকে

					

					


					
					
					এই পাতাটিকে বৈধকরণ করা হয়েছে। পাতাটিতে কোনো প্রকার ভুল পেলে তা ঠিক করুন বা জানান। 
৩০
মধুসুদন-গ্রন্থাবলী





বণিক কহিল,—“ভাই,

এ হেন অমূল্য রত্ন, বুঝি, দুটি নাই।”

হাসিল কুক্কুট শুনি;—“তণ্ডুলের কণা

বহুমূল্যতর ভাবি;—কি আছে তুলনা?”

“নহে দোষ তোর, মূঢ়, দৈব এ ছলনা,

জ্ঞান-শূন্য করিল গোঁসাই!”—

এই কয়ে বণিক্ ফিরিল।



মূর্খ যে, বিদ্যার মূল্য কভু কি সে জানে?

নর-কুলে পশু বলি লোকে তারে মানে;—

এই উপদেশ কবি দিলা এই ভানে।









সূর্য্য ও মৈনাক-গিরি




উদয়-অচলে,

দিবা-মুখে এক-চক্রে দিলা দরশন,

অংশু-মালা গলে,

বিতরি সুবর্ণ-রশ্মি চৌদিকে তপন।

ফুটিল কমল জলে

সূর্য্যমুখী সুখে স্থলে,

কোকিল গাইল কলে,

আমোদি কানন।

জাগে বিশ্বে নিদ্রা ত্যজি বিশ্ববাসী জন;

পুনঃ যেন দেব স্রষ্টা সৃজিলা মহীরে;

সজীব হইলা সবে জনমি, অচিরে।

অবহেলি উদয়-অচলে,

শূন্য-পথে রথবর চলে;

		 এই পাতা শেষ সম্পাদিত হয়েছে ১৯:৪৩টার সময়, ১১ নভেম্বর ২০২০ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

